
Til læraren/foreldra

	Øv og les 3 er det tredje leseheftet i ein serie på fire. Lesemetoden i heftet er ei fortsetjing av metoden heilordslesing av tolydsord i Øv og les 1 og stavingslesing av tostavingsord og heilordslesing av trelydsord i Øv og les 2.

	Øv og les 3 går eit steg vidare. Eleven skal lese trelydsord med fleire konsonantar i rekkefølge og øve meir på stavingslesing. Det er å anbefale at eleven blir trent i lesemetoden i hefta 1 og 2 før hefte 3 blir lese. Intensjonen med lesehefta er at eleven skal lære ein stavingslesingsstrategi. Då må ein starte med metoden i hefte 1 og bygge opp lesedugleik vidare ved hjelp av dei andre hefta i kontinuerleg rekkefølge. Det er viktig å følgje instruksjonen med lesing av tolydsord som heilord og stavingslesing nøye.

	Å lære ein stavingslesingsstrategi kan være til god hjelp for ein elev som har vanskar med å hugse fleire språklydar i rekkefølge til lydane er «dregne» saman til eit ord, og meininga i ordet er forstått. Det kan vere lettare å hugse få stavingar i rekkefølge enn mange språklydar i rekkefølge. Ein elev som har problem med å lære å lese ved hjelp av språklydsmetoden eller ordbildemetoden, kan difor ha nytte av å skifte lesemetode til stavingslesingsstrategien i Øv og les-hefta.

	På s. 7-12 er det eit konsonanthjul. Sidene kan klippast ut, og sirklane og dei to markerte rutene på framsidesirkelen kan stansast/klippast ut. Framsidesirkelen og ein liten og ein stor sirkel kan koblast saman ved hjelp av ein splittbinders gjennom sirklanes sentrum. I rutene får ein fram konsonantar, konsonantar i rekkefølge og ein vokal i utlyd eller framlyd. Ved å snurre ein av sirklane rundt, kan ein forandre konsonanten/konsonantane eller vokalen. Eleven les konsonanten/konsonantane saman med dei ulike vokalane etter tur. Konsonant/konsonantar og vokal skal lesast som heilord. Bokstavering eller lydering bør ikkje nyttast.

	Det er viktig med ein progresjon frå det lette, konsonant og vokal, via fleire konsonantar og vokal, til det vanskelege, vokal og konsonantar i rekkefølge. Eleven bør øve om igjen og om igjen.

	På s. 20-23: Ord med stum h i starten av ordet.

	Eleven må lære at nokre ord blir uttalte annleis enn dei blir skrivne, eks.      hjem blir uttalt jem.

	 

	På s. 24–27: Ord med enkel og ord med dobbel konsonant.

	Eleven skal lære forskjellen mellom ord med enkel og ord med dobbel konsonant, først i sin eigen artikulasjon, dvs. at orda blir uttalte ulikt.

	Nokre ord blir skrivne med ein konsonant. Dei kjem seint ut av munnen.

	Nokre ord blir skrivne med to konsonantar. Dei kjem fort ut av munnen.

	 

	Eleven må vidare lære forskjellen mellom ord med enkel og ord med dobbel konsonant når det gjeld betydningen av ordet, eks. pen og penn.

	Spørsmål til eleven: Kva betyr ordet som kjem seint ut av munnen? Kva betyr ordet som kjem fort ut av munnen? Det er viktig at eleven øver seg i å la orda kome seint eller fort ut av munnen, og å fortelje kva dei ulike orda betyr.

	Læraren bør instruere minst mogleg, men stille spørsmål, rose og oppmuntre mens eleven øver.

	 

	På s. 28–31: Ord skrive med kj-, ki- og ky-.

	Eleven skal bli oppmerksam på rett uttale av kj- . Det er to uttaleformer i Noreg. Over store delar av Vestlandet, delar av Sørlandet (f.eks. Setesdalen) og delar av Nord-Norge blir kj- uttalt som ch- i engelsk. Dersom ein elev frå desse områda kan uttale ordet ikkje, kan eleven uttale språklyden.

	Den andre uttaleforma blir til ved at tungespissen blir bøygd ned og lagt lett mot tennene. Framme på tunga blir det ei brei renne som luftstrømmen blir blåse gjennom.

	Blir kj-lyden til skje-, har ikkje tunga kontakt med tennene. Då blir uttalen feil. Dette må læraren snakke med eleven om.

	Får eleven likevel ikkje til kj-lyden, kan læraren halde tungespissen til eleven nede med ein spatel eller ei teskei, eller eleven kan halde tungespissen nede med fingeren.

	 Går ikkje det, kan eleven kviskre hi- med høg tunge og øve på å seie hi-enne med kviskrestemme.

	 

	På s. 35–36: Ord som blir skrive med sj-, skj-, ski-, sky- o.s.v.

	Eleven skal bli oppmerksam på rett uttale av sj-.

	Østnorsk/trøndsk/nordnorsk instruksjon: Eleven skal etterligne damp som blir utblåsen. Går ikkje det, kan eleven forme munnen til ein o og blåse.

	Vestlandsk/sørlandsk instruksjon: Sj- uttalast som ein tydeleg s og ein tydeleg j. Instruksjonen blir då som instruksjonen for s: Eleven skal plassere tungespissen bak tennene nede, bite tennene lett saman og blåse.

	 

	På side 37–38: Stum t i slutten av eit ord.

	Eit hus - huset. Læreren må bruke instruksjonsord som eleven forstår. Eleven kan øve ved å memorere ordet, eks. huset skal lesast huse.

	 

	På side 39: Stum d i slutten av et ord.

	Eleven repeterer at nokre ord blir uttalte annleis enn dei blir skrivne. Eleven kan memorere ordet: Rød skal lesast rø)

	 

	På side 40: Ord med -ng.

	Artikulatorisk er dette ein språklyd som blir skriven ved hjelp av to bokstavtegn (grafem).

	 

	På side 42: Ord med -nk.

	Artikulatorisk er dette to språklydar, ng - k, som blir skrivne med to bokstavtegn nk.

	 

	På side 43: Kort å-lyd skriven med o.

	Eleven repeterer igjen at nokre ord blir uttalte annleis enn dei blir skrivne. Eleven kan memorere orda: Kopp / kåpp, sopp/såpp, topp/ tåpp.

	 

	Dette leseheftet er meint å vere eleven si bok. Eleven kan teikne, skrive og fargelegge i heftet.

